
 

                                    

 
 

 
 

ᓄᑖᖅ ᓄᓇᕗᒻᒥ ᐃᓐᓇᐅᓯᕝᕕᒃ ᐊᐅᓛᖅᑎᑕᐅᓂᐊᖅᑐᖅ ᐃᓄᖕᓄᑦ, ᐃᓄᐃᑦ ᐱᔾᔪᑎᓗᒋᑦ 

--- 

ᓴᒃᑯᒃᑯᑦ ᐱᓕᕆᖃᑎᖃᖅᑐᑦ ᐊᒻᐸᓯ ᐅᐊᔅ-ᑯᓐᓂᑦ ᐋᑐᕚᒥᑦ ᐃᓐᓇᐅᓯᕝᕕᒃ ᐱᑦᑕᐅᓛᒃᑯᑦ ᑲᒪᒋᔭᐅᓂᐊᕐᓗᑎᒃ ᐃᓐᓇᕆᔭᐅᔪᑦ 

ᐃᓐᓇᐅᓯᕝᕕᖕᒦᑦᑐᑦ ᑲᖏᖅᖠᓂᕐᒥᑦ, ᐊᕐᕕᐊᓂᑦ, ᐊᒻᒪᓗ ᐃᖃᓗᖕᓂᑦ 

 
ᑎᕆᒡᓗᐃᑦ 18, 2024, ᑲᖏᖅᖠᓂᖅ: ᓴᒃᑯᒃᑯᑦ ᐊᒻᒪᓗ ᐊᒻᐸᓯ ᐅᐊᔅ ᐃᓐᓇᕆᔭᐅᔪᓄᑦ ᐊᖏᕐᕋᕆᔭᐅᔪᖅ-ᑯᑦ ᐱᓕᕆᖃᑎᒌᖕᓂᐊᖅᑐᑦ 

ᐊᒻᒪᓗ ᐋᖅᕿᒃᓯᐊᓂᒃᓯᒪᑉᓗᑎᒃ ᓄᓇᕗᒻᒥ ᒐᕙᒪᒃᑯᓐᓂᑦ ᑳᓐᑐᕌᒃᒥᑦ ᐃᓐᓇᐅᓯᕝᕕᖕᓄᑦ ᑲᖏᖅᖠᓂᕐᒥᑦ, ᐊᕐᕕᐊᓂᑦ, ᐊᒻᒪᓗ ᐃᖃᓗᖕᓂᑦ, 

ᐃᓄᐃᑦ ᐃᓐᓇᕆᔭᐅᔪᑦ ᑲᒪᒋᔭᐅᑦᑎᐊᖃᑦᑕᕐᓂᐊᕐᓗᑎᒃ ᖃᓂᒋᓗᒋᑦ ᐃᓄᐃᑦ ᓇᒡᓕᒋᔭᖏᑦ ᐊᒻᒪᓗ ᐃᓂᐅᔪᑦ.  

 
“ᖃᐅᔨᒪᔪᒍᑦ ᐱᒻᒪᕆᔭᐅᖕᒪᑦ ᐃᓐᓇᕐᓄᑦ ᐊᖏᕐᕋᖏᓐᓄᑦ ᖃᓂᑦᑐᖕᓇᕐᓗᑎᒃ,” ᐅᖃᖅᑐᖅ ᑯᓄ ᑕᑦᑐᐃᓐᓂᖅ, ᐊᖓᔪᖅᖄᖅ, ᑭᕙᓪᓕᕐᒥᑦ 
ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ.  ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓴᕆᒪᒋᔭᖏᑦ ᐱᓕᕆᐊᕆᔭᐅᓚᐅᖅᑐᓗᒃᑖᑦ ᐱᐊᓂᒃᑕᐅᖕᒪᑕ 
ᐱᕙᓪᓕᐊᔪᓕᕆᔨᒋᔭᖏᓐᓄᑦ ᐱᓕᕆᐊᕆᔭᖏᓐᓂᑦ ᐃᓄᖕᓄᑦ-ᐊᐅᓚᑕᐅᔪᖅ ᐋᓐᓂᐊᖅᑐᓕᕆᓂᕐᒧᑦ ᐋᖅᕿᒃᓯᓂᐅᔪᑦ ᐃᓄᖕᓄᑦ.” 
 
ᓄᑖᖅ ᐃᓐᓇᐅᓯᕝᕕᒃ ᑲᖏᖅᖠᓂᕐᒥᑦ 24-ᓂᒃ ᐃᒡᓕᖃᕐᓂᐊᖅᑐᖅ ᑲᒪᔭᖃᕐᓂᕐᒧᑦ ᓇᓃᓐᓂᐅᔪᓂᑦ 3-ᒥᑦ, 4, ᐊᒻᒪᓗ 5-ᒥᑦ ᐊᑯᓂᐅᔪᒥᑦ 
ᑲᒪᒋᔭᐅᓂᖏᓐᓄᑦ ᐱᔨᑦᑎᕋᐅᑎᖃᕐᓗᑎᒃ ᐃᓐᓇᕆᔭᐅᔪᓄᑦ.  ᓴᒃᑯᒃᑯᑦ ᐊᒻᒪᓗ ᐊᒻᐸᓯ ᐅᐊᔅ-ᑯᑦ ᐊᐅᓛᖅᑎᖃᑕᐅᓂᐊᖅᑕᖏᑦ ᒪᕐᕉᒃ 
ᑕᐃᒪᐅᔪᑦ ᐃᓐᓇᐅᓯᕝᕖᑦ ᐊᕐᕕᐊᓂᑦ ᐊᒻᒪᓗ ᐃᖃᓗᖕᓂᑦ ᐊᒻᒪᓗ ᐱᓕᕆᖃᑎᖏᔭᖏᑦ ᓄᓇᕗᒻᒥ ᒐᕙᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑎᒍᑦ ᑎᑭᐅᑎᑦᑎᐊᕈᖕᓇᕐᓂᐊᕐᓗᑎᒃ.  
 
ᓴᒃᑯᒃᑯᑦ ᐊᒻᒪᓗ ᐊᒻᐸᓯ ᐅᐊᔅ-ᑯᑦ ᐱᓕᕆᔨᖏᑦ ᓄᑖᓂᒃ ᐃᓐᓇᕆᔭᐅᔪᓂᒃ ᑲᒪᔨᐅᓂᐊᖅᑐᓂᒃ ᐱᓕᕆᐊᓄᑦ ᐃᓂᑕᖃᕐᓂᐊᖅᑐᑦ 
ᐱᖓᓱᐃᑦ ᐃᓐᓇᐅᓯᕝᕕᖕᓄᑦ ᐃᓐᓇᕆᔭᐅᔪᑦ ᑲᒪᔭᐅᑦᑎᐊᖃᑦᑕᕐᓂᐊᕐᓗᑎᒃ.  ᐱᓕᕆᔨᑖᖅᑐᕐᓃᑦ ᓄᑖᖑᔪᑦ ᐃᓂᐅᔪᓄᑦ 
ᐱᕙᓪᓕᐊᓕᖅᑐᑦ, ᓯᕗᓂᒃᓴᒥᑦ ᐊᔪᕈᖕᓃᖅᓴᐃᓂᕐᒧᑦ ᑐᕌᖓᔪᓂᒃ ᐱᕙᓪᓕᐊᔭᐅᑉᓗᑎᒃ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓂᑦ. 
 
“ᐃᓕᑕᕆᔪᒪᔭᒃᑲ ᓴᒃᑯᒃᑯᑦ ᑲᑎᒪᔨᖏᑦ ᐱᓕᕆᐊᕆᓯᒪᔭᖏᓐᓄᑦ ᐃᓐᓇᕆᔭᑉᑎᖕᓄᑦ,” ᐅᖃᖅᑐᖅ ᑕᐃᕕᑦ ᖃᑯᖅᑎᓐᓂᖅ, ᐊᖓᔪᖅᖄᖅ, 
ᓴᒃᑯᒃᑯᓐᓄᑦ.  “ᐊᑯᓂᐅᔪᒥᒃ ᑲᒪᒋᔭᐅᓂᖏᑦ ᓴᒃᑯᒃᑯᑦ ᖃᓄᖅᑑᕆᓂᕐᒧᑦ ᐸᕐᓇᐅᑎᖓᓃᑦᑐᖅ ᐱᓕᕆᐊᖃᕐᓂᕐᒥᒃ ᐊᔪᙱᒃᑲᓐᓂᕐᓂᐊᕐᓗᑕ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐱᕙᓪᓕᐊᓯᒪᔪᖅ ᒪᓕᒃᖢᒍ ᐱᐊᓂᑦᑎᐊᖅᓯᒪᓂᕆᔭᖓᑕ ᐅᖂᑕᖅ ᐋᓐᓂᐊᕐᕕᓕᐊᖅᑐᓄᑦ 
ᐊᖏᕐᕋᕆᔭᐅᔪᖅ ᐅᐃᓂᐲᒡᒥᑦ.” 
 
ᐊᒻᐸᓯ ᐅᐊᔅ ᐃᓐᓇᕆᔭᐅᔪᓄᑦ ᐊᖏᕐᕋᕆᔭᐅᔪᖅ ᖃᐅᔨᒪᓂᖅᑖᖅᓯᒪᔪᑦ ᐃᓐᓇᕆᔭᐅᔪᓂᒃ ᑲᒪᔭᖃᕐᓂᕐᒧᑦ ᑕᐃᒪᙵᓂᑦ 2010-ᒥᑦ.  

“ᐋᑐᕚᒥᑦ ᐃᓐᓇᐅᓯᕝᕕᒃᐳᑦ ᑐᙵᓱᒃᑎᑦᑎᓯᒪᔪᖅ ᐃᓄᐃᑦ ᐃᓐᓇᕆᔭᐅᔪᓂᒃ ᐊᒥᓱᓄᑦ ᐅᑭᐅᓅᓕᖅᑐᖅ, ᑭᓯᐊᓂ ᖃᐅᔨᒪᔪᒍᑦ 

ᐱᒻᒪᕆᐅᓂᖓᑕ ᐃᓐᓇᕈᖅᐸᓪᓕᐊᓗᓂ ᐊᖏᕐᕋᕆᔭᑉᑎᖕᓄᑦ ᖃᓂᓪᓗᓂ,” ᐅᖃᖅᑐᖅ ᕈᐃᑦᓱᑦ ᒎᓪᑦᒪᓐ (Richard Goldman), 

ᐊᖓᔪᖅᖄᖅ ᐊᒻᐸᓯ ᐅᐊᔅ-ᑯᓐᓂᑦ.  “ᐱᓕᕆᔨᕗᑦ ᓂᕆᐅᒃᑐᑦ ᐱᓕᕆᖃᑎᒋᓂᐊᕐᓗᒋᑦ ᐱᓕᕆᖃᑎᒋᔭᕗᑦ ᓴᒃᑯᒃᑯᑦ ᐱᑦᑕᐅᔪᒥᒃ 

ᐱᔨᑦᑎᕋᖅᑕᐅᓂᐊᕐᓗᑎᒃ ᐃᓄᐃᑦ ᐱᔨᑦᑎᕋᖅᑕᕗᑦ ᓄᓇᕗᒻᒥᑦ.”  

- 30 - 

ᑐᓴᒐᒃᓴᓕᕆᔨ ᖃᐅᔨᒋᐊᕐᕕᐅᔪᖕᓇᖅᑐᖅ:  

ᑖᒻ ᒋᐅᕆᐊᑦ (Tom Garrett) 

tom@chadwickconsulting.ca 

204-806-3670 

